
<<Ջերմուկի ջրաբանական>> պետական արգելավայրի սահմանների նկարագիրը, հատակագիծը, տարածքի չափը  հաստատելու և հողերի նպատակային նշանակությունը փոփոխելու մասին>> Հայաստանի Հանրապետության կառավարության որոշման նախագծի կապակցությամբ շահագրգիռ կազմակերպությունների կարծիքների վերաբերյալ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն
22.04.2010թ.

թիվ 1/4.4-Ե-1/2 304-10
	Նախագծի վերաբերյալ առաջարկություններ չկան: 

	

	ՀՀ արդարադատության նախարարություն 28.04.2010թ. 

թիվ 01/738-10

	Պետական փորձագիտական եզրակացություն`

Որոշման նախագծի վերաբերյալ առաջարկություններ չկան: 

	

	ՀՀ Վայոց Ձորի մարզպետարան
21.04.2010 թ.

թիվ 01/12/1277-10
	Նախագծի վերաբերյալ դիտողություններ և առաջարկություններ չկան:
	

	ՀՀ կառավարությանն առընթեր անշարժ գույքի կադաստրի պետական կոմիտե 22.04.2010թ. 

թիվ Ե/9/1003-10

	1.Որոշման նախագծի 2-րդ և 3-րդ կետերը, ինչպես նաև թիվ 1,2 հավելվածները խմբագրման կարիք ունեն, քանի որ <<Հայաստանի Հանրապետության վարչատարածքային բաժանման մասին>> ՀՀ օրենքով Վայոց Ձորի մարզի համայնքների վարչական սահմաններից դուրս գտնվող բոլոր հողերը ընդգրկվել են դրանց սահմանակից համայնքների վարչական սահմաններում:

2. Որոշման 2-րդ կետում անհրաժեշտ է հստակ նշել գյուղատնտեսական նշանակության հողատեսքերը, քանի որ այն հետագայում արտահայտվելու է համայնքների հողային հաշվեկշիռներում:

3. Ներկայացված գրաֆիկական նյութը թույլ չի տալիս պատկերացում կազմել տարածքի տեղադրվածության վերաբերյալ, որի պատճառով հնարավոր չէ կարծիք տրամադրել այնտեղ գտնվող սեփականության սուբյեկտների և հողատեսքերի վերաբերյալ: Ելնելով նշվածից առաջարկվում է ներկայացնել արգելավայրի սահմանների կոորդինատների ժողովածուն կամ կադաստրային քարտեզը:
	1. Ընդունվել է: Որոշման նախագծի 2-րդ և 3-րդ կետերը, ինչպես նաև  թիվ 1,2 հավելվածները խմբագրվել են, ինչի արդյունքում ՀՀ Վայոց Ձորի մարզի համայնքների վարչական սահմաններից դուրս ներկայացված հողերը ներկայացվել են որպես համայնքների վարչական սահմաններում գտնվող հողեր:

2. Ընդունվել է: Որոշման նախագծի 2-րդ կետում հստակ նշվել են գյուղատնտեսական նշանակության հողատեսքերը:

3. Ընդունվել է: Որոշման նախագծի 2-րդ հավելված հանդիսացող քարտեզը ներկայացվել է այլ ֆորմատով, որում տրված են նաև համապատասխան կոորդինատները: 

	ՀՀ տարածքային կառավարման նախարարություն 11.05.2010թ

Թիվ 01/16/2769-10
ՀՀ տարածքային կառավարման նախարարության ջրային տնտեսության պետական կոմիտե
26.04.2010թ N 03-ԱԱ07/681
	Առաջարկում է <<Ջերմուկի ջրաբանական>> պետական արգելավայրի սահմանների նկարագիրը, հատակագիծը, տարածքի չափը  հաստատելու և հողերի նպատակային նշանակությունը փոփոխելու մասին>> Հայաստանի Հանրապետության կառավարության որոշման նախագիծը խմբագրել, քանի որ <<Հայաստանի Հանրապետության վարչատարածքային բաժանման մասին>> ՀՀ օրենքի համաձայն Վայոց Ձորի մարզի համայնքների վարչական սահմաններից դուրս գտնվող բոլոր հողերը ընդգրկվել են դրանց սահմանակից համայնքների վարչական սահմաններում: 

Նախագծի վերաբերյալ դիտողություններ և առաջարկություններ չկան:

Միաժամանակ անհրաժեշտ է այդ տարածքներում, ՀՀ ջրային օրենսգրքի 1-ին հոդվածով սահմանված ջրային հողերի առկայության դեպքում, ապահովել ջրային համակարգերի բնականոն օգտագործման և պահպանման աշխատանքների իրականացումը:
	Ընդունվել է: Որոշման նախագիծը և հավելվածները խմբագրվել են և ՀՀ Վայոց Ձորի մարզի համայնքների վարչական սահմաններից դուրս ներկայացված հողերը ներկայացվել են որպես համայնքների վարչական սահմաններում գտնվող հողեր: 

Ընդունելի է, քանի որ ներկայացված որոշման նախագծի հիմնական նպատակներից է արգելավայրի տարածքի էկոհամակարգերի` այդ թվում նաև ջրային համակարգերի բնականոն օգտագործման և պահպանման աշխատանքների իրականացման ապահովումը: 

	ՀՀ գյուղատնտեսության նախարարություն 10.05.2010թ.

թիվ ԳԱ/03.3/1189-10
	Որոշման  նախագծի վերաբերյալ առարկություններ և առաջարկություններ չկան
	

	ՀՀ կառավարությանն առընթեր անշարժ գույքի կադաստրի պետական կոմիտե 15.10.2010թ. 

թիվ Ե/9/4239-10
	1) Որոշման նախագծի 2-րդ կետը շարադրել հետևյալ խմբագրությամբ <<2. Սույն որոշման 1-ին կետին համապատասխան  ներքոհիշյալ համայնքների վարչական սահմաններում գտնվող պետական սեփականություն հանդիսացող 17371.76 հեկտար տարբեր նպատակային նշանակության հողերը փոխադրել բնության հատուկ պահպանվող տարածքների հողերի կատեգորիա և անհատույց (մշտական) օգտագործման իրավունքով հատկացնել <<Արգելոցապարկային համալիր>> պետական ոչ առևտրային կազմակերպությանը: Այդ թվում.

1/ Հայաստանի Հանրապետության Վայոց Ձորի  մարզի Ջերմուկի քաղաքային   համայնքի վարչական սահմաններում գտնվող 4502.72 հեկտար գյուղատնտեսական նշանակության հողեր, որից 18.33հեկտար խոտհարք, 3750.34 հեկտար արոտավայր, 734,05հեկտար այլ հողատեսքեր, 3.07 հեկտար անտառային հողեր,  4.97հեկտար ջրային հողեր.

2/ Հայաստանի Հանրապետության Վայոց Ձորի մարզի Կարմրաշեն գյուղական համայնքի  վարչական սահմաններում գտնվող 6388.86 հեկտար գյուղատնտեսական նշանակության  հողեր, որից 5726.75 հեկտար արոտավայր, 662,11 հեկտար այլ հողատեսքեր, 22.31 հեկտար ջրային հողեր.

3/ Հայաստանի Հանրապետության Վայոց Ձորի մարզի Հերհեր գյուղական համայնքի  վարչական սահմաններում գտնվող 6420.52 հեկտար գյուղատնտեսական նշանակության  հողեր, որից 5372,32 հեկտար արոտավայր, 1048,19 հեկտար այլ հողատեսքեր, 14.34 հեկտար անտառային հողեր,  14.97 հեկտար ջրային հողեր:>> :

2) Նախագծի հավելված N1-ի առաջին և երկրորդ պարբերություններում  <<<<Ա>>-<<Բ>> սահմանագծով համընկնում է պետական սահմանի հետ>> և <<պետական սահման>> բառերից հետո հանել <<(Ադրբեջանի Հանրապետություն)>> բառակապակցությունը :

3) Թիվ 1 և 2 հավելվածները խմբագրման կարիք ունեն, քանի որ <<Հայաստանի Հանրապետության վարչատարածքային բաժանման մասին>> ՀՀ օրենքով Վայոց ձորի մարզի համայնքների վարչական սահմաններից դուրս գտնվող բոլոր հողերը ընդգրկվել են համայնքների  վարչական սահմաններում:
	Ընդունվել է: Որոշման նախագծի 2-րդ կետում կատարվել է համապատասխան խմբագրում:

Ընդունվել է: Որոշման նախագծի հավելված N1-ում կատարվել է համապատասխան փոփոխություն:

Ընդունվել է: Որոշման նախագծի N1 և 2 հավելվածներում կատարվել են համապատասխան փոփոխություններ:


ՀՀ բնապահպանության նախարար                       Արամ Հարությունյան

